RELACION

PËR
PROJEKTLIGJIN 
PËR DISA SHTESA NË LIGJIN NR.10237, DATË 18.02.2010 “PËR SIGURINË DHE SHËNDETIN NË PUNË”, I NDRYSHUAR
I.  QËLLIMI  PROJEKTAKTIT DHE OBJEKTIVAT QË 
           SYNOHEN TË ARRIHEN

Projektligji “Për disa shtesa në Ligjin nr 10237, datë 18.02.2010 “Për sigurinë dhe shëndetin në punë”, i ndryshuar”, synon të realizojë detyrimin që ka ardhur si rezultat i plotësimeve të direktivës 91/383/EEC, direktivë e cila zgjeron fushëveprimin e punëtorëve "të përkohshëm, afatgjatë dhe të punësuarve nga agjencitë private të punësimit ".
II. VLERËSIMI i PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Vizioni i Këshillit të Ministrave për hartimin e politikave të punësimit dhe  Strategjia Kombëtare për Punësim dhe Aftësi 2014-2020 dhe hartohet jashtë programit analitik të akteve të Ministrisë së Financave dhe Ekonomisë për vitin 2019.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Direktiva e Këshillit 91/383/EEC plotëson masat për nxitjen e përmirësimeve mbi sigurinë dhe shëndetin në punë të punëtorëve me marrëdhënie pune të qëndrueshme ose marrëdhënie të përkohshme të punës, si dhe të punësuarve nga agjencitë private të punësimit. Ndryshimi i këtij akti ligjor është përfshire në Planin Kombëtar të Integrimit Europian.

IV. VLERËSIMI i LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi është hartuar  në mbështetje të nenit 100 të Kushtetutës, me propozim të Ministrit të Finanacve dhe Ekonomisë. 
V. VLERËSIMI i SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektakti synon përafrimin me Direktivën e Këshillit 91/383/EE të BE.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Direktiva e Këshillit 91/383/EEC plotëson masat për nxitjen e përmirësimeve mbi sigurinë dhe shëndetin në punë të punëtorëve me marrëdhënie pune të qëndrueshme ose marrëdhënie të përkohshme të punës si dhe të punësuarve nga agjensitë . Ndryshimi i këtij akti ligjor është përfshire në Planin Kombëtar të Integrimit Europian.

Inspektorati Shtetëror i Punës dhe Shërbimeve Shoqërore, si një nga institucionet e ngarkuara për kontrollin e zbatimit të këtij ligji, propozon ndryshimet si më poshtë :

Neni 1:
Në pikën 18 të nenit 5 të Ligjit Nr 10237, date 18.02.2010 “Për sigurinë dhe Shëndetin në punë”, i ndryshuar,  shtohet fjalia: “përfshirë të punësuarit me kohë të plotë, kohë të pjeshme apo edhe me punësim të përkohëshëm”.

Neni 2:
Pas pikës 19, të nenit 5 shtohet pika 19.1 me këtë përmbajtje: “Person i vetëpunësuar” është personi i cili punon për përfitim personal, përfshirë të punësuarin me kohë të plotë apo të pjesshme, që rregullohet mbi të drejtat dhe detyrimet sipas legjislacionit në fuqi.”

Përfshirja në këtë ligj e konceptit “person i vetëpunësuar”, është rekomandim i Këshillit të Bashkimit Europian, me qëllim trajtimin e kësaj kategorie si çdo punëmarrës tjetër, në kuptim të sigurisë dhe shëndetit në punë. Aksidentet në punë dhe sëmundjet profesionale, përsa i përket kategorisë së personave të vetëpunësuar, kanë kosto të lartë ekonomike, sociale dhe humane.

Përkufizimi i dhënë në pikën 19.1 është i përgjithshëm, pasi termi vetëpunësim është më i gjëre duke përfshirë edhe konceptin tatimor dhe atë të sigurimeve shoqërore dhe për këtë arsye në këtë përkufizim termi, jemi shprehur që kjo kategori rregullohet mbi të drejtat dhe detyrimet e legjislacionit në fuqi.

Kështu, Ligji nr 9136, datë 11.09.2003, “Për mbledhjen e kontributeve të detyrueshme të sigurimeve shoqërore dhe shëndetësore në Republikën e Shqipërisë”, i ndryshuar , përkufizon se:                         

“I vetëpunësuar” është një tatimpagues i regjistruar në Qendrën Kombëtare të Regjistrimit dhe në organet tatimore si “person fizik”. I vetëpunësuari mund ta ushtrojë veprimtarinë ekonomike me këto statuse: “i vetëpunësuar i vetëm”, “i vetëpunësuar me punëmarrës”, “i vetëpunësuar me punëmarrës dhe punonjës të papaguar të familjes”, “i vetëpunësuar pa punëmarrës me punonjës të papaguar të familjes”. 

Ndërsa Ligji nr 10383, datë 24.2.2011 “Për sigurimin e detyrueshëm të kujdesit shëndetësor në Republikën e Shqipërisë i ndryshuar” jep këtë përkufizim si më poshtë: “Të vetëpunësuar” janë të gjithë personat që punojnë për llogari të tyre, si artizanë, biznesmenë të vegjël, konsulentë, pronarët e vetëm të një biznesi, fermerë dhe të tjerë të ngjashëm me ta, sipas legjislacionit të punës

Në Nenin 3 është shtuar Neni 6/1 mbas Nenit 6, i cili autorizon daljen e një vendimi të Keshillit të Ministrave, i cili do të rregullojë detyrimet dhe konceptin e personit të vetëpunësuar.

Gjithashtu, në Nenin 4 është shtuar Neni 8/1 mbas Nenit 8, i cili autorizon daljen e një vendimi të Këshillit të Ministrave, i cili do të rregullojë detyrimet e veҫanta të personit të vetëpunësuar.

Pra në përmbledhje të shpjegimeve të më sipërme, sjellim në vëmëndje se :

Të vetëpunësuarit paguajnë kontribute sigurimesh për efekt të barrëlindjes dhe të pensioneve (përfshihet pension pleqërie, pension invaliditeti dhe pension familjar). Kjo kategori nuk paguan kontribute sigurimesh për sëmundjet, aksidentet në punë dhe sëmundjet profesionale dhe për papunësinë.

Përmirësimi i standarteve të sigurisë dhe shëndetit në punë, për të vetëpunësuarit mund ti bëjë ata me standarte konkurruese, në nivel europian.
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Institucionet dhe organet që ngarkohen për zbatimin e këtij akti janë: 

Ministria e Financave dhe Ekonomisë dhe Inspektoriati Shtetëror i Punës dhe Shërbimeve Shoqërore. 

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektligji është hartuar nga Ministria e Financave dhe Ekonomisë dhe Inspektoriati Shtetëror i Punës dhe Shërbimeve Shoqërore dhe u dërgua për mendim në Ministrinë e Drejtësisë, Ministrinë e Shëndetësisë dhe Mbrojtjes Sociale dhe Ministrinë për Evropën dhe Punët e Jashtme.
Komentet e sugjerimet e Ministrisë së Drejtësisë, u morën konsideratë dhe u reflektuan, konkretisht lidhur me komentin 2, për shtesën e përkufizimit “person i vetëpunësuar”, u reflektua në projektligji, duke shtuar dy nene, neni 6/1 dhe 8/1.

Për mendimet e Ministrisë së Shëndetësisë dhe Mbrojtjes Sociale vërejtjet e tyre për bazën ligjore u reflektuan. Gjithashtu dhe tabela e përputhshmërisë e hartua, si dhe Raporti i Vleresimit të Ndikimit (RIA) u plotësua, sipas formatit përkatës.
Ministria për Evropën dhe Punët e Jashtme është shprehur parimisht dakort.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Projektvendimi nuk ka efekte financiare shtesë në buxhetin e shtetit, pasi do të përdoren fondet vjetore që janë vënë në dispozicion nga buxheti i shtetit, në programin buxhetor 04170 “Inspektimi në punë”, të cilat për vitin 2019 janë parashikuar për Ministrinë e  Financave dhe Ekonomisë.

                                                           PROPOZUESI

                                                               MINISTRI I FINANCAVE 

                                                            DHE EKONOMISË

                                                            Anila Denaj
Relacion shpjegues për projektligjin “Për disa shtesa në ligjin nr 10237, datë 18.02.2010 “Për sigurinë dhe shendetin në punë”, i ndryshuar”.

